
Сибай  2018
Өҫтөнлөк итеүсе эшмәкәрлек: танып-белеү эшмәкәрлеге
Маҡсат: тоҙ тураһында балаларҙың  белемдәрен киңәйтеү һәм  байытыу. 
Бурыстары: 
Белем биреү: 
- сенсор эталондары ярҙамында  эҙләнеү ысулдарын ҡулланырға өйрәтеү.
-предметтарҙың үҙенсәлектәрен тойоу ағзалары еҫкәү, күреү,  ишетеү ярҙамында айыра белергә өйрәтеү.
-тоҙҙоң үҙенсәлектәрен һәм  уны ҡулланыуҙы өйрәнеү.
- эҙләнеп –табыу эшмәкәрлеген үҫтереү.
Үҫтереүсе:
-аң-зиһенде, ҡыҙыҡһыныуҙы, фекерләү һәм дөйөмләштереүҙе  үҫтереү.
Тәрбиәүи:
-тәжрибә үткәргән ваҡытта хәүефһеҙлек ҡағиҙәләрен дөрөҫ үтәүҙе тәрбиәләү.


Эшмәкәрлек төрҙәренең интеграцияһы
Коммуникатив: һөйләмдәрҙе дөрөҫ төҙөргә, ваҡиғаны эҙмә-эҙлекле һөйләргә, һүҙ байлығын арттырыуҙы дауам итеү.
Һүҙлек өҫтөндә эш: файҙалы ҡаҙылма, кристалл.
Художестволы-эстетик эшмәкәрлек: әүәләүҙең өйрәнелгән  ысулдарын ирекле ҡулланыу.

Методик алымдар:
Телмәр алымдары: әңгәмә, аңлатыу, балаларға һорауҙар биреү, һөйләү, хуплау (маҡтау).
Күргәҙмә алымдар: схемалар,  тоҡсайҙа  тоҙ, видео яҙма һәм презентация ҡарау, кәрзин.
Практик алымдар: тәжрибәләр үткәреү, тоҙло ҡамырҙан йәшелсәләр әүәләү.
Ҡулланмалар:  һәр балаға тәрилкә, стакандар, ҡалаҡтар, лупалар,  тоҙ тураһында видео яҙма һәм презентация, трубочкалар, салфетка, флешка, телевизор, һыу һипкестәр, әүәләү өсөн тоҙло ҡамыр, схемалар, туп, алъяпҡыстар.
Алдағы эш: бармаҡ уйыны «Ҡыяр һәм помидор тоҙлайбыҙ», әңгәмәләшеү «Тоҙҙо ҡайҙа һәм нисек сығаралар?», күҙәтеү,  урыҫ халыҡ әкиәтен «Тоҙ»  уҡыу,  тоҙ тураһында әйтемдәр һәм мәҡәлдәр өйрәнеү, йомаҡтар  сисеү.


Тәбиғи белем биреү эшмәкәрлегенең барышы
Бер-беребеҙҙе сәләмләү.
Тәрбиәсе: Балалар, ҡарағыҙ әле беҙҙең төркөмдә матур ғына һандыҡ ултыра. «йҙәгеҙ ҡарайыҡ әле, уның эсендә нимәләр бар икән? был һандыҡ эсендә бәләкәй генә тоҡтар ята, ә тоҡтарҙың эсендә нимәлер бар? Тик һеҙ был тоҡтарҙы тышынан ҡашап ҡарап ҡына әйтергә тейешһегеҙ. Еҫкәп ҡарарға мөмкин, еҫе бармы? (Еҫе юҡ) Тотҡан ваҡытта эре ме, әллә ыуаҡҡ ҡына мы? (Ыуаҡ һәм борсаҡ кеүек эреһе лә бар) Мин һеҙгә йомаҡ әйтәм, һеҙ яуабын уйлап әйтегеҙ.

Аш, бутҡа бешерһә әсәйҙәр, уны  һала,
Бөтә ризыҡ тәмләнеп кенә ҡала.
Ҡулыңда яраң булһа, тейеп алһа,
«сетеп  китә, түҙеп кенә ҡара. (Тоҙ)

Тәрбиәсе: Эйе, балалар, тоҙ тураһында һүҙ бара. Тоҙ беҙгә ни өсөн кәрәк? Тоҙҙо ҡайҙан алалар икән?
Тоҙһоҙ кеше йәшәй алмай, кешенең организмына кәрәкле файҙалы матдалар тоҙҙоң составында бар, шуға күрә самалы рәүештә уны ҡулланыу мотлаҡ. Борон өҫтәлгә тоҙ  ултыртҡан кешене бай тип һынағандар, тоҙ алтындан ҡыйбат булған. 
Презентация ҡарау

Тәрбиәсе: Тоҙ-файҙалы ҡаҙылма. Тоҙҙар таш, диңгеҙ  төрҙәренә бүленә. Беҙҙең планетабыҙ тоҙло ергҙәргә бай.  Кешеләр тоҙҙо төрлө ысулдар менән сығаралар. Машиналар менән сығаралар, бассейндарҙан ҡул менән һөҙөп сығарыу, тоҙло шахталарҙан ҡаҙып алыу юлдары бар. Ташлы тоҙҙар бейек тауҙарҙа була. Унда нисек барлыҡҡа килгән? Бик борон заманда шул ерҙәрҙә  диңгеҙ булған, бик эҫе климат булғанға диңгеҙ һыуы парға осоп, ә тоҙо кристалдарға әйләнә һәм тауҙар барлыҡҡа килә.   
Балалар: Беҙ тоҙ тураһында әйтемдәр һәм мәҡәлдәр беләбеҙ.
«Тоҙһоҙ хәбәр һөйләмә», «Тоҙһоҙ, икмәкһеҙ-аш тәмһеҙ», «Тоҙһоҙ тәмһеҙ, икмәкһеҙ туйымһыҙ».
Тәрбиәсе: Балалар, бөгөн мин һеҙҙе тикшереүселә булырға лабораторияға саҡырам. Алъяпҡыстарҙы алып кейегеҙ.
Эш алдынан беҙ һеҙҙең менән тәжрибә үткәреү ҡағиҙәләрен иҫкә төшөрәйек.

Тәжрибә эшләгәндә:
1.Ҡулдар менән күҙҙәргә теймәйбеҙ.
2.Эшләгәс ҡулланылған әйберҙе урындарына һал.
3.Иң беренсе ҡарайбыҙ, һуңынан ҡабатлайбыҙ.
4.Бер-беребеҙгә ҡамаусаламайбыҙ.

Беренсе тәжрибә

Тәрбиәсе: Һеҙҙең алдығыҙҙа тәрилкәләрҙә тоҙ. Һеҙ уларҙы иғтибар менән ҡарағыҙ. Ул нимәгә оҡшаған? (Тоҙ онға, шәкәргә оҡшаған) Эйе, тоҙ онға, шәкәргә оҡшаған. Хәҙер тоҙҙо лупа аша ҡарайыҡ. Һеҙ хәҙер нимәләр күрәһегеҙ? (Аҡ төҫтә, кристалдар күрәбеҙ) Тоҙға трубочкалар ярҙамында өрөп ҡарайыҡ. Улар нимә эшләне? (Ваҡ тоҙҙар осто)
Йомғаҡлау: Тоҙ бөртөклө, ыуалыусан, аҡ төҫтә, еҫһеҙ һәм бәләкәй кристалдарҙан тора.
Икенсе тәжрибә
Тәрбиәсе: Тәрилкәләге тоҙҙарҙың  өҫтөнә  ҡалаҡ менән баҫайыҡ, беҙ нимәләр ишетәбеҙ? 
Йомғаҡлау:
Балалар:  Беҙ ҡалаҡ менән тоҙ өҫтөнә баҫҡанда ҡыштырлау тауышы ишетелә. Беҙ баҫҡанда тоҙҙоң кристалдары бер-береһенә тейә һәм ҡыштырлау барлыҡҡа килә.
Өсөнсө тәжрибә
Тәрбиәсе: Стакандарға бер ҡалаҡ тоҙ һалабыҙ һәм өҫтөнә бер ҡалаҡ һыу ҡоябыҙ. һыу менән нимә булды, һыу ҡайҙа?
Йомғаҡлау:
Балалар: Тоҙ һыуҙы һеңдерә.
Тәрбиәсе: Балалар, хәҙер стакандарға тағы ла һыу өҫтәп ҡойоғоҙ һәм болғатығыҙ. Тоҙ ҡайҙа булды? 
Балалар: Тоҙ һыуҙа эрей.
Йомғаҡлау: Тоҙ эреүсән.
Дүртенсе тәжрибә
Тәрбиәсе: Был тәжрибәне мин башҡарам, һеҙ иғтибар менән күҙәтегеҙ. Беренсе һанлы стаканда һыуыҡ һыу, ә икенсе һанлы стаканда эҫе һыу, ике стаканға ла икешәр ҡалаҡ тоҙ һалам һәм болғатам. Ҡайһы стакандағы тоҙ тиҙерәк эрей?  Эҫе һыуҙа тиҙ эрене ме, әллә һыуыҡ һыуҙа мы?
Йомғаҡлау:  
Балалар: Афарин, балалар, эҫе һыуҙа тоҙ тиҙ эрей.
Бишенсе тәжрибә
Тәрбиәсе: Балалар, тоҙло һыу  диңгеҙ һыуына оҡшаған була. Йылғалағы һыу ҙа тоҙломо? (Юҡ, йылғаның һыуы тоҙһоҙ). Һеҙ беләһегеҙме тоҙло һыуҙа йөҙөүө еңел икәнен. Тикшереп ҡарайыҡмы? Йомортҡаны тоҙло һыуға төшөрәбеҙ, йомортҡа нимә эшләй?
Балалар: Йомортҡа тоҙло һыуҙа батмай, йөҙә.
Тәрбиәсе: Икенсе стаканда һыу тоҙһоҙ, унда икенсе йомортҡаны төшөрәйек. Йомортҡа был һыуҙа нимә эшләне? 
Балалар: Йомортҡа тоҙһоҙ һыуҙа батты.
Йомғаҡлау:  
Тоҙло һыуҙа йомортҡа батманы, тоҙһоҙ һыуҙа батты. Шулай булғас, тоҙло һыуҙа йөҙөүе еңелерәк.
Туп менән телмәр уйыны  «Тоҙ беҙгә ни өсөн кәрәк? ….»
 
1.Тоҙло һыу менән тамаҡ сайҡайбыҙ.
2.Тоҙҙо ашҡа һалабыҙ.
4.Тоҙ менән ҡыяр тоҙлайбыҙ.
5.Тоҙҙо хайуандарға ялаталар.
6.Тоҙҙо таймаһын өсөн ергә һибәләр.
7.Тоҙҙо ҡамырға һлалар.
Тәрбиәсе: Беҙҙең организмға тоҙ кәрәкме ? 
Мин һеҙгә табиптар менән төшөрөлгән видео яҙма тәҡдим итәм. Иғтибар менән ҡарағыҙ.
Балалар, беҙ бөгөн тоҙ тураһында бик күп тәжрибәләр эшләнек. Әйҙә ошо тәжрибәләрҙе схеманан ҡарап йомғаҡлап ҡуяйыҡ.
Мин һеҙгә төҫлө тоҙло ҡамыр эшләнем. Ошо ҡамыр менән беҙ төрлө йәшелсәләр әүәләргә тәҡдим итәм.
